
NG Kerk in Namibië

Die Feldmuis sê...
Leef uit Jesus se opstanding ( Gehoorsaam aan God ( Sorgsaam naby mekaar ( Dien Namibië en Afrika 
’n Weeklikse kommunikasie uit die Sinodale Kantoor, Feldstraat 34, Windhoek

Jaargang 6 – Uitgawe 12/2009 – Woensdag 1 April 2009 – ngkn@iway.na
Staak asb versending van Feldmuis

	Hulle verjaar...

· Schalk vd Merwe (Oude Rust Oord): Donderdag 2 April; 061-227023; ouderust@mweb.com.na 

· Wessel Oosthuizen (Koës): Sondag 5 April; 063-252 705; wesselo@mtcmobile.com.na  

· Deen Theron (Pionierspark): Dinsdag 7 April; 061-241795; atheron@mtcmobile.com.na 

· Ester Swarts (Suiderhof): Dinsdag 7 April; 061 307371; swartsc@iway.na
Vakature: Okahandja

Die Kerkraad van Okahandja wag tot 19 April die CV’s in van dominees wat hulle vir die vakature wil bekendstel. Navrae kan gerig word aan die skriba (+264 62 501231, ngkokh@iafrica.com.na); Hardus Maritz (+264 81 129 0577); Hannes Kellerman (+264 81 277 5419); ds André Theron (+264 81 231 7053).
Let op die uitgestelde sluitingsdatum!



	Oor siekte en so...

	· Schalk Pienaar (Windhoek-Wes) sukkel steeds met sy rug. Dominees sal onthou dat hy in Februarie reeds die predikante-konferensie misgeloop het as gevolg hiervan. Hy ondergaan tans intensiewe behandeling wat gerig is op die voorkoming van ’n operasie. (Feldmuis verneem dat Tjaard vir Schalk die raad gegee het om sy Landie te verruil vir ’n Tata – waarop Schalk glo diskreet geswyg het!) 
· Herman Oosthuizen (Luhebu-Noord) het pas hierdie week ’n lensoorplanting in Windhoek ondergaan. Die prosedure is ’n uitloopsel van die behandeling wat hy vroeër ondergaan het ná ’n retina-loslating. Herman vertel dat die operasie ’n groot sukses was. Direk daarna het hy reeds 70% sig met die oog geniet, teenoor 40% vóór die operasie.


Sondag Onder die Kameelboom
  TC "Sondag Onder die Kameelboom" \f C \l "1" 
Die besonder uitdagende tye wat ons tans beleef stel buitengewone hoë eise aan leierskap – op alle terreine van die samelewing. Sondag se Kameelboom-gesprek handel oor leierskap vandag. Luister Sondagmiddag om 12:00 oor die senders van Kanaal 7 na Onder die Kameelboom, ‘n radio-inisiatief van die NGKN. 
Na inhoud 
Kerke vat hande oor verantwoordelikheid in die land TC "Kerke vat hande oor verantwoordelikheid in die land" \f C \l "1" 
‘n Historiese gebeurtenis van groot betekenis. Dit is onder andere hoe die geleentheid gister (31 Maart) beskryf is waar verteenwoordigers van meer as 57 kerke in Namibië deur ’n ekumeniese netwerk hande gevat en ’n verklaring oor kerke en die komende verkiesing onderteken het. Dit was die mees verteenwoordigende ekumeniese byeenkoms tot nog toe in Namibië. Hierdie informele netwerk verteenwoordig heelwat meer kerke as die 17 wat die Namibiese Raad van Kerke (CCN) as formele ekumeniese liggaam verteenwoordig word. Die informele netwerk wil op geen manier in opposisie tot die CCN staan nie, maar wel aanvullend daartoe. Daarom dat meer as die helfte van die CCN-lidkerke ook deel uitmaak van die informele netwerk.
Kerke en geloofsgebaseerde organisasies word gevra om te verenig in voorbidding vir ’n vreedsame verkiesingsproses en om hul profetiese stem te laat hoor met betrekking tot sake wat die welwese van die nasie raak. Kerke behoort sterk standpunt in te neem teen die verkragting van menseregte en vryheid soos vervat in Hoofstuk 3 van die Grondwet van Namibië. Afbrekende uitlatings deur enigeen, hetsy politieke leiers of lede van die publiek, moet ten sterkste afgewys word. Eweneens moet geloofsgemeenskappe hulle daarvan weerhou om kerke as podium vir politieke partye te gebruik, aldus die verklaring.


Kerke in al 13 streke van Namibië word gevra om persoonlike en denominasionele verskille ter syde te stel en saam te werk ten einde ’n voorbeeld van Christus-liefde en verdraagsaamheid te wees.


Terselfdertyd vra die verklaring alle politieke rolspelers in die huidige politieke proses, om die Grondwetlike beginsels van Namibië te eerbiedig ten einde te verseker dat vrye en regverdige verkiesings gehou sal kan word.

Thijs van der Merwe (Windhoek-gemeente) was lid van die loodskomitee wat gewerk het aan die samestelling van die verklaring. Hy het reeds in Februarie die Moderamen van die NG Kerk Namibië volledig oor die inhoud daarvan ingelig. Omdat die Moderamen homself hiermee vereenselwig het, kon Clem Marais dit met vrymoedigheid namens die NGKN onderteken.

- Lees die volledige verklaring by http://www.ngkerk.org.za/namibie/documents/Declaration_Elections_0309.doc 
Na inhoud
NGKN-bejaardesorg word 50 TC "NGKN-bejaardesorg word 50" \f C \l "1" 
Vandag 50 jaar gelede, op 1 April 1959, het die destydse NG Kerk in SWA amptelik die Werth Tehuis in Windhoek oorgeneem en daarmee die eerste sooie gespit vir die versorging van ouer mense deur die NG Kerk hier te lande. Mejuffrou Uyl was die eerste matrone van die inrigting, en was dáár werksaam tot met haar aftrede op 31 Maart 1983.

In 1963 is die geboue van die destydse JT-Potgieter Tehuis opgerig en het die werksaamhede van die Werth Tehuis hier voortgegaan, weliswaar onder die nuwe naam. In die meer onlangse verlede het JT Potgieter se naam verander na Oude Rust Oord.


Juffrou Uyl is nog in die lewe en woon tans op Swakopmund. Sy is waarskynlik die enigste persoon wat hierdie beginjare meegemaak het wat nog met ons is.

Na inhoud
Nuwe baba in Feldmuis-nes TC "Nuwe baba in Feldmuis-nes" \f C \l "1" 

Dit was verlede Donderdag omtrent ’n gedoente in die Feldmuis-nes! J’Odia, die nuwe boekhouer wat sedert 1 Maart hier werksaam is, het haar nuwe aankomeling kom wys. Klein Diandri het omtrent ’n omstand veroorsaak onder die dames in die kantoor! Die twee oumas, Janet en Lottie, het duidelik gewys dat hulle resente ervaring het in die hantering van klein mensies. Estelle, wat nog nie ouma is nie, het se uit-oefening-wees het egter geblyk toe sy nie kon uitwerk hoe die kind se carry cot werk nie. (Bygesê, die moderne goed is darem baie meer space age as dit waarmee sy háár kinders grootgemaak het!) Oupa Manie wou nie vashou nie – “die dingetjie lyk of sy kan breek,” was sy verweer. Clem was ook maar verbouereerderig. Hy verstaan van die oupa-goete nog nie veel nie.
Maar dit was goed om te sien hoe J’odia blom. Feldmuis sê: hartlik geluk!

Na inhoud
Beer-Februarie op markte! TC "Beer-Februarie op markte!" \f C \l "1" 
· Uit Benchtest February 2009, nuusbrief van Retirement Fund Solutions 
Februarie 2009 het gesorg vir skommelrige markte! ‘n Gemiddelde versigtig-gebalanseerde portefeulje het ‘n negatiewe opbrengs van -7,3% opgelewer (teenoor -1,65% in Januarie). Dit was die tweede slegste opbrengsmaand sedert Januarie 1998. In Augustus 1998 het die negatiewe opbrengs by -18.2% gaan draai!

Die beleggingsbestuurder met die beste opbrengs in Februarie was Allan Gray (met -6,45%) terwyl Prudential die swakste gevaar het in dié maand met -9,08%. 

Alle bate-klasse behalwe kontant (plus 0.8%) het in Februarie negatiewe opbrengste getoon: aandele -4.9%, effekte -2.5%, eiendom -2.9%, internasionale beleggings -11% en internasionale vaste rentekoerse -0.6%.
Die sprankie goeie nuus vir die NG Kerk Namibië Pensioenfonds is dat hulle geld deur Allan Gray bestuur word. Kyk mens na die langtermyn, skitter hierdie beleggingsbestuurder met ‘n 14% opbrengs oor 3 jaar tot einde Februarie 2009, 19,9% oor ‘n 5 jaar tydperk en 24,5% oor ’n 10  jaar tydperk.
Na inhoud
Teologie vier 150 jaar TC "Teologie vier 150 jaar" \f C \l "1" 
150 jaar gelede het die Drosdygebou aan die bopunt van Dorpstraat ’n plek van Teologiese opleiding van die NG Kerk geword. In 1963 het die ’n volwaardige Teologiese Fakulteit van die Universiteit van Stellenbosch geword. Vanaf 2000 word die studente van die VGK, en vanaf 2002 die studente van die Uniting Presyterian Church ook hier opgelei.Vandag is die Fakulteit ekumenies en huisves dit ’n diversiteit van studente, denominasies en standpunte.

Hierdie gedenkbundel is ’n omvattende uitbeelding van die ontstaansgeskiedenis en ontwikkeling van Kweekskool tot ekumenies  fakulteit. Dit kyk terug op 150 jaar maar fokus op die huidige opleiding van predikante en die uitdagings en hoop wat die toekomstige opleiding inhou. Hierdie boek, met die voorkoms van ’n koffietafel boek, vertel in woord en beeld van die rol wat die mense van die Fakulteit Teologie in die breë kerk in Suid-Afrika gespeel het en steeds vervul.

Die boek wat oorwegend in Afrikaans geskryf is, kan nou reeds van Bybel-Media bestel word. Dit verkoop teen N$185.94. Direkte bestellings: bestel@bmedia.co.za, telefonies +27 21 8730822, e-aankope: www.bybelmedia.co.za. 
Na inhoud
Intercessor United hou konferensie in April TC "Intercessor United hou konferensie in April" \f C \l "1" 
Die 15de jaarlikse konferensie van Intercessor United vind DV van 9 – 13 April in Windhoek plaas onder die tema Give me this Mountain. Die organiseerders verwag meet as 300 deelnemers vir die 5-dag konferensie wat op 9 April om 19:00 by die Concordia Kollege in Windhoek begin. Navrae kan aan Lilian gerig word by 081 253 4775 / 081 127 9311.
Na inhoud
Shirley Valentyn eenvrou vertoning TC "Shirley Valentyn eenvrou vertoning" \f C \l "1" 
Kom beleef vir Sharleen Surti Richards in persoon en ondersteun terselfdertyd die Child Development Foundation!

Shirley Valentyn eenvrou vertoning deur Sharleen word op 14, 15 en 16 April in die NTN Windhoek opgevoer. Besprekings kan by die NTN-kantoor (061 374400) of by Events Unlimited (061 250550 / events@mweb.com.na) gedoen word.Kaartjies kos N$200 pp, kaas en wyn ingesluit. Vir navrae, skakel 081 129 4959.
Na inhoud
Ons bid vir die wêreld TC "Ons bid vir die wêreld" \f C \l "1" 
· Thijs van der Merwe – aan die hand van Patrick Johnson en Jason Mandryk se Operation World 
Sjina: Tibet Oppervlak 1,222,000 vk. km. Hoë onvrugbare Tibetaanse plato noord van die Himalaya berge wat bykans onbewoond is en Berg Qomolangma (Everest) insluit. Dit word dikwels die "Dak van die wêreld" genoem. Bevolking 2,500,000; 2 mense / vk. km. Lhasa is die hoofstad met 310,000 inwoners. Han Sjinese maak 20% van die bevolking uit, Sino-Tibetan 80%. 24 mensegroepe in totaal. Daar is grootskaalse immigrasie van Han Sjinese en ‘n groot militêre teenwoordigheid. Tibet is ‘n kontensieuse internasionale vraagstuk. Hulle het ‘n tydelike onafhanklikheid as ‘n teokratiese Boedistiese staat in 1950 verloor na die inval van Sjina. Die kommuniste het die kultuur sistematies verwoes en daarmee saam die etniese en godsdienstige identiteit van die Tibetane. Weerstand teen die okkupasie het gereelde voorvalle van onrus en opstand tot gevolg, wat met geweld onderdruk word deur die Sjinese owerheid. Meer as ‘n miljoen mense het al die lewe gelaat agv sulke geweld, terwyl 100,000 verban is, waaronder die geestelik/politieke leier die Dalai Lama. Godsdiens: Die regering probeer om die godsdiens uit te roei, maar daar is steeds 1,780 Boedisteise kloosters en sowat 46,000 Boedistiese monnike. Lama Boediste 80%. Twee faksies: Geelhoed en Rooihoed. Dit is verweef met die pre-Boedistiese Bon geloof. Muslim 0.2%. Christen 0.2%, meesal Rooms Katoliek en bykans beperk tot die suidoostelike hoek van die gebied. 

Tree in vir: 1 ‘n Regverdige en vreedsame oplossing vir die politieke situasie. 

2 Tibetaanse Boedisme het ‘n wurggreep op die mense en demoniese bindinge kom voor. Die pre-Boedistiese Bon geloof wat steeds verweef is met Boeddisme het sterk okkultiese trekke en beïnvloed die hele gemeenskap. Daar is selfs sprake van bloedverbonde wat gesluit was in die verlede wat die mense aan bindinge onderwerp. Bid dat die huidige lyding mense na die lewende God sal laat soek. 

3 Na eeue van mislukte pogings om te evangeliseer is daar min vrug op die arbeid - die getalle word geraam op ongeveer 1,000 evangeliese en 2,000 Roomskatolieke Christene tussen die 5 miljoen Tibetane in die wêreld. Daar is twee ondergrondse groepe in Tibet. Bid vir die evangelisasie pogings via die radio, die JESUS film, persoonlike getuienis in Tibet en uit die omliggende provinsies Gansu, Qinghai, Sichuan en elders om hulle te bereik. Ongeveer 500,000 Tibetane leef as bannelinge in Nepal, Indië en in Westerse lande, waar hulle makliker bereik kan word. 

4 Politieke sensitiwiteit en die spanninge in Tibet bemoeilik toegang en reis in Tibet vir beide Sjinese en buitelandse Christene wat die evangelie daar wil gaan deel. Bid vir oop deure en vryheid om die evangelie te verkondig.

5 Daar is groeiende getalle Han Sjinese in Tibet. Bid dat huiskerke onder hulle gevestig raak — daar is reeds sulke groepe. 

6 Bid vir Martin and Marie de Man wat met Pioniersparkgemeente se ondersteuning daar woon en werk - hulle is tans op tuisverlof, en sal in 2010 terugkeer. 
Na inhoud 

Giggel TC "Giggel" \f C \l "1" 
Die tannie langsaan is Sareltjie liefie. Een Vrydag vertel hy sy vrou hy gaan Durban toe vir ’n seminaar. Hy pak sy laptop en tassie en sê hy sal dus nie tuis wees as sy daardie middag tuis kom nie.

So is hy die Saterdagoggend na ’n gloeiende nag saam met liefie besig om sy tande te borsel. Tot sy verbasing sien hy deur die venster ’n vreemde man in sy huis rondloop. Hy kan hom nie keer nie en skree deur die venster: “Haai, jou jafel, wat maak jy in my huis?”

“Gaan vlieg jy,” kom die antwoord. “Die man van hierdie huis is in Durban op die oomblik.”

Waarop Sareltjie sê: “Jy gaan bars as ek van Durban af terugkom!”
Na inhoud
Met Feldstraat-liefde
Die Feldmuis
Kuier ook op ons webblad 
	Het jy ’n bydrae te maak vir Feldmuis? 

	Praat met hom per epos by Feldmuis-interaktief of sms na 081 127 1608. 

	Anonimiteit word gewaarborg vir wie dit verkies.

